
INSTRUCIÓN DA XERENCIA 11/2019, DO 2 DE XULLO, 
POLA QUE SE AMPLÍAN OS SERVIZOS ESENCIAS 
ESTABLECIDOS NA INSTRUCIÓN 7/2019 DURANTE O 
PECHE DOS CENTROS, INSTALACIÓNS E 
DEPENDENCIAS DA UNIVERSIDADE DE VIGO NO 
PERÍODO COMPRENDIDO ENTRE O 7 E O 19 DE 
AGOSTO DE 2019. 

 

 

A instrución da Xerencia 7/2019, do 20 de maio, regula o desenvolvemento do peche dos 

centros, instalacións e dependencias da Universidade de Vigo no período comprendido entre 

o 7 e o 19 de agosto de 2019, establecido na instrución 2/2019 sobre calendario laboral, 

vacacións e días de libre disposición para o ano 2019 do persoal de administración e servizos 

(PAS). No punto 2 desta instrución estipulábanse as excepcións, relacionando os centros, 

dependencias e instalacións que continuarán desenvolvendo servizos durante o peche. 

 

O segundo parágrafo da alínea 8.2 da instrución 2/2019 dispón: “De considerarse oportuno, a 

Xerencia de oficio ou a pedimento motivado dos responsables, poderá regular a apertura excepcional, a 

alteración deste período ou a continuidade dalgúns servizos e actividades.” 

 

En virtude do exposto, esta Xerencia resolve ditar as seguintes. 

 

INSTRUCIÓNS 

 

1. De conformidade co informe motivado emitido polo Vicerreitorado de Planificación e 

Sostibilidade, amplíase como excepción ao peche e permanecerán atendidos desde do 7 ao 

19 de agosto, na quenda de mañá, en horario de 9:00 a 14:00 horas os seguintes servizos 

informáticos, que para a atención mínima e imprescindible, contarán con seguintes 

efectivos: 

 

1.1. SERVIZOS INFORMÁTICOS. REDE CORPORATIVA. 

− 1 técnico/a da área de tecnoloxías da información e comunicacións. 

1.2. SERVIZOS INFORMÁTICOS. PORTAL WEB. 

− 1 técnico/a da área de tecnoloxías da información e comunicacións. 

 

1.3. SERVIZOS INFORMÁTICOS. CORREO ELECTRÓNICO. 

− 1 técnico/a da área de tecnoloxías da información e comunicacións. 

 

No concernente aos criterios aplicables para a selección do persoal que prestará estes servizos, 

aplicarase o establecido na instrución 7/2019. 

 

 

Vigo, 2 de xullo de 2019 

A Xerenta 

Por suplencia (R.R. 26/06/2019) 

O Vicexerente de Recursos Humanos 

